
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
১০২
রুষ ও জাপান যুদ্ধের ইতিহাস।




জাপান গভর্ণমেণ্ট প্রাপ্ত হইবেন। ভ্যালাডিভােষ্টক রেলপথ রুষিয়ার অধিকারে থাকিবে।

 ৮। কোরিয়া রাজ্যের সমস্ত বিভাগে জাপানের অক্ষুণ্ণ প্রাধান্য প্রতিষ্ঠিত হইবে।

 ৯। রুষাধিকৃত ভ্যালাডিভােষ্টক হইতে বেরিং প্রণালী পর্য্যন্ত সাইবেরিয়া প্রদেশের উপকূলে জাপানীরা মৎস্য ধরিবার অধিকার প্রাপ্ত হইবে।

 ১০। রুষিয়ার যে সমস্ত যুদ্ধ ও বাণিজ্য জাহাজ জাপান গভর্ণমেণ্ট ধৃত করিয়াছেন এবং যাহা সমুদ্রে নিমগ্ন রহিয়াছে, সে সমস্ত জাপান প্রাপ্ত হইবেন।

 ১১। রুষিয়ার যে সমস্ত যুদ্ধ ও বাণিজ্য জাহাজ নিরপেক্ষ বন্দরে আত্মসমর্পণ করিয়াছে, সে সমস্ত রুষ গভর্ণমেণ্ট প্রাপ্ত হইবেন।

 উপরােক্ত সন্ধিপত্রের স্থূলমর্ম্ম প্রকাশ হইবার অব্যবহিত পরেই সমগ্র সভ্যজগৎব্যাপিয়া মহা হুলস্থূল পড়িয়া গিয়াছিল। “টাইমস” বলিয়াছিলেন, “জাপানীরা এই সন্ধিতে স্বীকৃত হইয়া যে ঔদার্য্য, মহানুভবতা ও আত্মসংযমতার পরিচয় প্রদান করিয়াছে, তাহা পৃথিবীর ইতিহাসে আর কখন পরিদৃষ্ট হয় নাই।” “মণিং পােষ্টের” মতে “এই মহা ত্যাগস্বীকারে জাপানের বিজয়গৌরব শতগুণে বর্দ্ধিত হইয়াছে।” “গ্রাফিক” বলিয়াছিলেন, “খৃষ্টীয় রাজন্যবর্গের কেহই এরূপ মহত্ব ও উদারতা দেখাইতে পারেন না।” “ডেলীমেল” লিখিয়াছিলেন, “যুদ্ধকৌশলে জাপানীরা শ্রেষ্ঠ হইলেও কুটরাজনীতিতে রুষিয়ার সমকক্ষ নহে।” “ষ্টাণ্ডার্ডে” প্রকাশ, রুষ গভর্ণমেণ্ট গােপনে জাপানের ক্ষতিপুরণ করিয়াছেন,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৫০টার সময়, ১২ এপ্রিল ২০২৩ তারিখে।

